
Rådmannen sitt framlegg til vedtak: 

· Masfjorden kommunestyre vedtek at vigselsmynde gjeld for dei som er  lovheimla, 
ordførar og varaordførar. 

· Kommunestyresalen/kommunehuset er eit eigna lokale som vert godkjent for borgarlege 
vigslar 

· Vigslaren får mynde til å avtale alternative stadar og tider for gjennomføring av vigslar.  
· Kommunen sitt vigselstilbod er gratis for kommunen sine innbyggarar og for personar som 

ikkje er busett i Norge, når det skjer på kommunehuset og innafor normalarbeidstid.  
· Dersom vigsla skjer på alternative stadar og/eller tider kan kommunen kreve å få dekka 

meirkostnader ved dette,  etter nærare avtale. 
· Administrasjonen får mandat til å utarbeide rutinar knytt til vigselstilbodet. 

 

 

Saksopplysningar: 

Bakgrunn 
Stortinget har vedteke lovendringar i ekteskapslova, jf. Lov om endringer i ekteskapsloven som ein 
del av oppgåveoverføring til kommunane. Lovendringa betyr at vigselsmynde vert overført frå 
notarius publicus til ordførar, varaordførar og kommunalt tilsette eller folkevalde som 
kommunestyret sjølv gjev slik mynde. Ansvaret for gjennomføring av borgarlege vigslar vert med det 
overført frå tingrettane og Oslo byfogdembete til kommunane. Lovendringa trer i kraft frå 1. januar 
2018, slik det også har vore synt til i høyring og i lovproposisjonen. Reglane om ekteskapsinngåing går 



fram av ekteskapslova kapittel 3. 

 

Fakta 

Oppgåveoverføringa betyr at kommunane frå 01.01.2018 må vere klare til å ta imot brudepar som 
ynskjer å gifte seg borgerleg i kommunen. Kommunane må avklare kven som skal ha vigselsmynde i 
kommunen før reglane trer i kraft. Ordførar og varaordførar er gitt vigselsmynde direkte i lova. Lova 
seier at i tillegg kan kommunestyret sjølv gje vigselsmynde til kommunalt tilsette eller folkevalde. 
Kommunestyret må då vurdere behovet og kven som er eigna til å ha oppgåva.  
Kommunen sitt tilbod skal vere godt og tilgjengeleg. Det er viktig at kommunen legg til rette for den 
seremonielle karakteren i vigsla. Bruk av eigna lokale vil bety mykje for korleis ein vigselsseremoni 
vert oppfatta.  
Lovendringa inneber at kommunane er pålagt å ha eit vigseltilbod for eigne innbyggarar og personar 
som ikkje er busett i Norge. Det skal vere tilstrekkeleg at ein av brudefolket er busett i kommunen for 
at plikta til kommunen om å gjennomføre vigsle gjeld. Det står fritt til kommunen å tilby vigsel for 
brudefolk busett i andre kommunar. 

Det borgarlege vigselsformularet, som er ein tekst som vigslar les under seremonien, skal nyttast ved 
gjennomføring av borgarlege vigsler, jf. ekteskapsloven § 15. Det er også rom for å tilpasse 
seremonien med t.d tekst og musikk utover dette, dersom brudeparet ynskjer det. Lova opnar for at 
kommunen sjølv kan bestemme kvar og kor tid det skal verte tilbydt vigsler. Kommunestyret må 
vurdere i kva grad det skal vere tilbod om at vigsler kan skje på fleire stadar. Lovendringa inneber at 
kommunen må legge til rette for eigna lokaler for borgarlege vigsler. Kommunehus er omtala i prop. 
som eigna lokale.  

Den som utfører vigsla skal saman med vigselsmeldinga til folkeregistermyndigheita legge ved 
dokumentasjon for sitt vigselsmynde, jf. forskrift om registrering og melding av vigsel §5. Dette 
innebærer at tildeling av vigselsmynde må være skriftleg. For ordførar og varaordførar er det 
tilstrekkeleg med dokumentasjon på vervet. Lova regulerer langt på veg den økonomiske sida av 
borgarleg vigsel. I prinsippet skal vigsel vere gratis for innbyggarar og utanlandske brudefolk som 
ynskjer å gifte seg i Masfjorden. Dersom kommunen opnar for at vigsler kan skje utanfor kommunen 
sine ordinære lokaler, utover ordinære opningstider eller for brudefolk som ikkje er busett i 
kommunen, kan kommunen kreve å få dekka meirkostnader ved dette. Krav frå kommunen om 
dekking av slike kostnader må avtalast med brudeparet på førehand. Det skal ikkje vere høve for 
kommunen til å ta betaling for gjennomføring av vigsler ut over dekking av naudsynte og 
dokumenterte meirkostnader. 

Vurdering 

Ein legg til grunn at det ikkje er snakk om så mange vigsler i løpet av eit år i ein kommune som 
Masfjorden, slik at det sannsynlegvis ikkje er behovet for fleire med vigselmynde enn det som følgjer av 

lova. Kommunestyresalen/kommunehuset er eit eigna lokale som kan godkjenast for borgarlege vigslar. 
Formannskapet drøfta saka 7.november, og ville vere fleksibel og tilpasse lokale etter førespurnad.  
Vigslaren bør få mynde til å avtale alternative stadar og tider for gjennomføring av vigslar. 
Kommunen sitt alminnelege vigselstilbod skal vere gratis for kommunen sine innbyggarar og for 
personar som ikkje er busett i Norge. Dersom vigsla skjer på alternative stadar / tider kan kommunen 
i så tilfelle kreve å få dekka meirkostnader ved dette etter nærare avtale. 
 
 



Konklusjon 
Kommunestyret må ta stilling til om det i Masfjorden kommune skal gjevast vigselsmynde til 
andre en dei som følgjer av lova (ordførar og varaordførar) og eventuelt kven som skal 
gjevast slik mynde. 
 
Ønskjer kommunestyret å gje vigselrett til fleire enn dei som følgjer av lov, må ein presisere dette, og 
ta følgjande inn i vedtaket;  
  
I medhald av «Lov om endring i ekteskapslova og bustøttelova m.m. (oppgåveoverføring til 
kommunane)» av 16. juni 2017, paragraf 12 punkt b., gjev kommunestyret i Masfjorden følgjande 
folkevalde og kommunalt tilsette vigselsmynde med verknad frå 1. januar 2018. 
Frå kommunestyret 
· Kommunestyrerepresentant _ _ _ _ _ _ _ _ _ _ 
Frå administrasjonen 
· x.x.    
Administrasjonen får mandat til å utarbeide rutinar knytt til vigselstilbodet. 

FS - behandling: 

Saka vart drøfta. 
Framlegg til vedtak vart samrøystes tilrådd til kommunestyret. 
 

 

FS - vedtak: 

· Masfjorden kommunestyre vedtek at vigselsmynde gjeld for dei som er  lovheimla, ordførar 
og varaordførar. 

· Kommunestyresalen/kommunehuset er eit eigna lokale som vert godkjent for borgarlege 
vigslar 

· Vigslaren får mynde til å avtale alternative stadar og tider for gjennomføring av vigslar.  
· Kommunen sitt vigselstilbod er gratis for kommunen sine innbyggarar og for personar som 

ikkje er busett i Norge, når det skjer på kommunehuset og innafor normalarbeidstid.  
· Dersom vigsla skjer på alternative stadar og/eller tider kan kommunen kreve å få dekka 

meirkostnader ved dette,  etter nærare avtale. 
· Administrasjonen får mandat til å utarbeide rutinar knytt til vigselstilbodet. 

 

 

 

 

 


